
ஶ்ரீக்ரு’ஷ்ணப⁴ஜநாஷ்டகம்

கம்ஸத³லநமுக்திமிலநபு⁴க்திப⁴வநகாஶிதம்
து³ஷ்டஶகடராஹுகபடகாலியஶட²ஶாஸிதம் ।

தா³நவமது⁴கைடப⁴முரதா³ருணவகநாஶிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 1॥

ப்³ரஹ்மகிரணமுக்³த⁴வத³நமங்க³ளமயவீக்ஷணம்
ஸாந்த்³ரலலிதகுஞ்ஜநிகடகேலிதரலகாரணம் ।

த⁴ர்மவிநதகர்மநிரதபோ⁴க³நிகரதா⁴ரிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 2॥

பூர்ணபுருஷயோக³ஜநகபோ⁴க³ஸகலதா⁴ரகம்
து³ஸ்தரப⁴வபாரகபடுநாவிகஹரிநாமகம் ।

து³ர்ஜநமுக²மர்த³நகு³ணவர்த்³த⁴நத³ரதா³ரிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 3॥

வைப⁴வஸுக²ஸாக³ரதடஶுத்³த⁴ஸலிலஶீதலம்
ஸ்மிதருசிரபு²ல்லகமலவேணுநிநத³கோமலம் ।

மந்த³மலயசந்த³நமுக²நந்தி³தஶுப⁴வந்தி³தம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 4॥

ஶாந்தஸரலப⁴க்தவிது⁴ரமாத⁴வமது⁴ஸூத³நம்
தே³வமத³நமோஹந-அபவர்க³விப⁴வதா⁴ரிணம் ।

கோ³பயுவதிவல்லப⁴சிரஸுந்த³ரதரலாயிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 5॥

வல்லவலலநாஸுக²முக²சும்ப³நரதிவிஹ்வலம்
சாருஹஸநபீதவஸநமோஹநஶஶிமண்ட³லம் ।

வந்யகுஸுமநம்ரஸுஷமஸஜ்ஜிதத³மதா⁴ரிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 6॥

ப்ரேமக²சிதகுஞ்ஜஸத³நகேலிகுதுகநர்தநம்
யாமுநதடமண்ட³லநடபாடவஜலகே²லநம் ।

லுப்³த⁴லலிதராஸகலிதகுங்குமம்ரு’து³வாஸிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 7॥

ப்ரேமகருணமூர்திதருணபூர்திஸகலகாரகம்
ப⁴க்தநயநசித்ரிதநவநாடகநடநாயகம் ।

தா³ருபுருஷநேத்ரவலயஸர்வபு⁴வநபூ⁴ஷிதம்
க்ரு’ஷ்ணசரணபங்கஜஸுக²தீ³ப்தப⁴ஜநபா⁴ஸிதம் ॥ 8॥

இதி நந்த³ப்ரதீ³ப்தகுமாரவிரசிதம் ஶ்ரீக்ரு’ஷ்ணப⁴ஜநாஷ்டகம் ஸம்பூர்ணம் ।

